MENDIM PAKICE

Ne gjyqtaret Blerona Hasa dhe Marsela Dervishi, parashtrojmé mendimin toné, né ¢éshtjen
Nr.2 Akti Dt.24.02.2023, me:

PADITESE: Partia Bindja Demokratike.
| PADITUR: Komisioni Qendror i Zgjedhjeve.

OBJEKTI: Anullimin e Vendimit nr.07, daté 25.01.2023 té Komisionit té Ankesave dhe
Sanksioneve, pér shqyrtimin e kérkesés nr.04, daté 14.12.2022 té Komisionerit
Shtetéror té Zgjedhjeve.

Kolegji Zgjedhor Gjyqgésor, né trup gjykues té pérbéré nga gjygtarét Emona Mugci
kryesuese/relatore, me anétaré Sokol Ibi, Edlira Petri, Marsela Dervishi dhe Blerona Hasa, né
pérfundim té shqyrtimit té ¢éshtjes, vendosi me shumicé votash, pushimin e gjykimit té ¢éshtjes
dhe dérgimin e akteve pér kompetencé, Gjykatés Administrative té Shkallés sé Paré Tirané.

Ne gjyqtaret Blerona Hasa dhe Marsela Dervishi, parashtrojmé mendimin kundér, pér
shkaget né vijim.

Sikurse evidentohet edhe né vendimin e shumicés, Partia “Bindja Demokratike” rezulton
subjekt politik pjesémarrés né zgjedhjet pér Kuvendin e Republikés sé Shqipérisé, té datés
25.04.2021.

Drejtoria e Kontrollit Financiar dhe Auditit t& Brendshém, prané Komisionit Qendror té
Zgjedhjeve, rezulton té keté pérpiluar dokumentin “Raport i gjetjeve nga auditimi i fondeve té
pérfituara dhe shpenzuara nga partité politike pjesémarrése né zgjedhjet pér Kuvendin e
Shqipérisé, té datés 25 Prill 2021

Referuar gjetjeve té evidentuara ne kété raport, Komisioneri Shtetéror i Zgjedhjeve
rezulton té keté investuar me date 14.12.2022, Komisionin e Ankimimeve dhe Sanksioneve, me
kérkesé pér vendosje sanksioni administrativ, nder te tjera edhe pér subjektin politik, Partia
“Bindja Demokratike”.

Kérkesa rezulton té jeté bazuar né argumentin e:

= Mosdorézimit té raporteve pér 153 kandidaté té listave shumémérore, me pasojé
mosauditimin e raporteve té kandidatéve;

= Kiryerjes sé shpenzimeve pér reklama politike né rrjetet sociale Facebook dhe Instagram,
nga 12 kandidaté.

Kérkesa rezulton té keté referencé, Nenin 173/3 te Kodit Zgjedhor, gé parashikon se:

“Sanksionet né lidhje me financimin e fushatés...

3. Mosparagitja e njé raporti financiar pér fushatén brenda afatit ligjor dénohet me njé
gjobé prej 2 000 000 lekésh. Paraqgitja e raporteve né shkelje té rregullave dhe formateve té
standardizuara té miratuara nga KQZ-ja dénohet me gjobé nga 500 000 deri 1 000 000 leké .



Komisioni i Ankimimeve dhe Sanksioneve rezulton té keté disponuar lidhur me kérkesén,
Vendimin Nr.07. Dt.25.01.2023, gé konsiston né vendosjen e sanksionit administrativ, né masén
500.000 leké, pér subjektin zgjedhor “Bindja Demokratike”.

Lidhur me kérkespadiné e kétij té fundit kundér Vendimit Nr.07. Dt.25.01.2023 té
Komisionit té Ankimimeve dhe Sanksioneve, shumica e trupés sé Kolegjit Zgjedhor ka vendosur
pushimin e gjykimit dhe dérgimin e akteve Gjykatés Administrative té Shkallés sé Paré Tirané,
me argumentin se:

“36. Duke i’u kthyer ankimeve ndaj vendimeve té komisioneve zgjedhore, me pérfundimin
e zgjedhjeve dhe shqyrtimin e ankimeve zgjedhore, subjektet zgjedhore pushojné sé geni té tilla
dhe vijojné té jené thjesht parti politike (ato mund té jené parti politike parlamentare ose jo, né
varési té rezultatit qgé kané marré né zgjedhjet pararendése). Po ashtu, pas pérfundimit té
zgjedhjeve, nuk mund té keté as ankime pér refuzim té akreditimit té vézhguesve, pasi nuk ka njé
proces zgjedhor (ai ka pérfunduar).

37.Pér rrjedhojé, me mbylljen e procesit zgjedhor, shpalljen e rezultatit dhe pérfundimin e
afatit té ankimeve, pérfundon edhe procesi i shqyrtimit né rrugé gjygésore té céshtjeve zgjedhore.
Veprimtaria e KZGJ-sé mundet eventualisht té vijojé edhe pas pérfundimit té procesit té
ankimimeve, kur shpallet pavlefshméria e zgjedhjeve dhe ato pérsériten né njé apo disa zona
zgjedhore (shih nenin 161 té Kodit Zgjedhor). Né kété rast, do té priten edhe ankimet e mundshme
pas pérséritjes sé zgjedhjeve.

39. Kompetencat e KZGJ-sé jo vetém gé nuk pérfshijné shqyrtimin e mosmarréveshjeve gé
lidhen me kundérvajtjet e kryera sipas Kodit Zgjedhor, por KZGJ nuk shqyrton as ¢éshtje gé kané
ndikim né vijimésiné e njé mandati té fituar né zgjedhje, si¢ jané rastet e vendimeve té KQZ-sé pér
pavlefshmériné e mandatit té té zgjedhurve, gé kané impakt té drejtpérdrejté né listat e kandidimit,
me té cilat njé subjekt zgjedhor ka marré pjesé né zgjedhje. Né njé prej rasteve kur éshté véné né
diskutim ¢éshtja e kompetencés Iéndore mes gjykatés administrative dhe Kolegjit Zgjedhor, ndérsa
gjykata administrative arsyetonte se jané né kompetencé té Kolegjit Zgjedhor té gjitha vendimet e
KQZ-sé gé cenojné té drejtat e subjekteve zgjedhore, Kolegji Administrativ i Gjykatés sé Larté, e
gjeti té pabazuar kété géndrim (shih vendimin nr.667, daté 08.05.2018 té Gjykatés sé Larté). Ndér
té tjera, Kolegji Administrativ arsyeton se:”..Njé nga kategorité e mosmarréveshjeve
administrative gé ligjvénési e ka pérjashtuar nga fusha e shqyrtimit té gjykatave administrative
jané ato gé burojné nga vendimmarrja e Komisionit Qendror té Zgjedhjeve né kuadér té procesit
zgjedhor. Mbéshtetur né analizén e béré mé sipér kompetenca Iéndore e Kolegjit Zgjedhor té
Gjykatés sé Apelit, Tirané, shtrihet vetém pér mosmarréveshjet gé lindin nga procesi zgjedhor
(kundérshtimi i vendimeve té Komisionit Qendror té Zgjedhjeve né lidhje me administrimin e
procesit zgjedhor). Asnjé mosmarréveshje tjetér, qofté edhe kur buron nga vendimmarrja e kétij
organi publik (Komisionit Qendror té Zgjedhjeve), por jo né kuadér té procesit zgjedhor, nuk mund
t'i atribuohet kompetencés léndore té Kolegjit Zgjedhor té Gjykatés sé Apelit, Tirané. Pra,
kompetenca e saj, duke gené ekskluzive, duhet té interpretohet né ményré té ngushté dhe fokusohet

vetém né mosmarréveshjet zgjedhore, té ngritura nga subjektet zgjedhoré. ...”.

Bazuar né kéto argumenta, rezulton gé shumica té keté evidentuar, kohén e disponimit té
vendimit t& kundérshtuar, si element pércaktues né identifikimin e gjykatés kompetente pér
shqyrtimin e tij.

Pra, sipas argumentave gé shumica vé né themel té vendimit té saj, kompetente pér
shqyrtimin e padisé me objekt kundérshtimin e sanksionit té vendosur ndaj palés paditése, do té
ishte Kolegji Zgjedhor Gjyqgésor, nése vendimi sanksionues do té ishte disponuar nga KAS, para

pérfundimit té zgjedhjeve dhe para se té pérfundonin shqyrtimet e ankimeve zgjedhore.

Pérkundér vendimit té shumicés vlerésojmé se, nuk éshté koha pércaktuese, por shkaku pér
té cilin éshté disponuar vendimi objekt padie.

Né kété kontekst lipset vérejtur se, Komisioni i Ankimimeve dhe Sanksioneve e ka bazuar
vendimin objekt padie, né Nenin 21 té Kodit Zgjedhor, gé parashikon se:

“Kompetencat e KAS-it

1. Né pérputhje me dispozitat e kétij ligji, KAS-i ushtron kéto kompetenca:

dh) me kérkesé té Komisionerit vendos sanksione administrative kundér personave apo
subjekteve zgjedhore dhe/ose kandidatéve té tyre, gé kryejné kundérvajtje administrative né lidhje

me zgjedhijet”.

Né kuptim té pérmbajtjes sé dispozités sé sipércituar, vlierésojmé se, shkak pér sanksionimin
e paditésit me gjobé, nuk ka gené mospérmbushja e detyrimeve té tij si subjekt politik, por
mospérmbushja e detyrimeve té marra pérsipér prej tij si subjekt zgjedhor, né kuptimin gé, jo
domosdoshmérisht, njé subjekt politik éshté njéherésh edhe subjekt zgjedhor.

Rrjedhimisht, nése njé subjekt politik zgjedh té béhet pjesé e njé procesi zgjedhor, té
konvertuarit e tij né subjekt zgjedhor sjell si pasojé lindjen vec te drejtave, edhe té disa detyrimeve
té lidhura me procesin zgjedhor, né té cilin ai konfirmohet se ka marré pjesé, pérfshiré kétu
detyrimet lidhur me shpenzimet e fushatés zgjedhore.

Kodi Zgjedhor pérkufizon né Nenin 2/28 se:

“28. “Shpenzime té fushatés zgjedhore ” jané shpenzimet e béra nga ose né emér té njé subjekti
zgjedhor, pérfshiré kandidatét dne/ose degét e tij, ose té njé kandidati té pavarur, té cilat kryhen pér
té promovuar fushatén e vet ose pér té démtuar fushatén e njé subjekti tjetér, pérfshiré kandidatét e
tij, pavarésisht datés se kur jané kryer”.

Mé tej, detyrimet gé lindin né raport me shpenzimet e subjektit zgjedhor, gjaté fushatés
zgjedhore, parashikohen né Nenet 3 pika 5/1, 92/3, 92/6 dhe 173 té Kodit Zgjedhor, sipas
pérmbajtjes respektive té té ciléve:

“b/1 Subjektet zgjedhore pérfitojné financime publike dhe jopublike né mbéshtetje té fushatés
sé tyre, sipas dispozitave ligjore pérkatése. Subjektet zgjedhore bartin detyrimin pér transparencé
dhe publikim té té ardhurave dhe shpenzimeve né zgjedhje kundrejt KQZ-sé, personave té ngarkuar
me auditimin apo monitorimin dhe publikut”. (Neni 3)

“1. Subjektet zgjedhore jané té detyruara té paragesin raport financiar pér fushatén zgjedhore
né KQZ brenda 60 ditéve nga shpallja e rezultatit té zgjedhjeve.

2. Raportet financiare hartohen sipas modeleve té miratuara nga KQZ-ja. Raporti, si rregull,
duhet té pérmbajé informacion, pér:

a) ¢do dhurim, hua ose kredi gé i éshté dhéné subjektit zgjedhor (duke pérfshiré edhe degét
dhe kandidatét e tij) gjaté fushatés zgjedhore dhe gjashté muaj para fushatés dhe burimin e tij,
pérfshiré edhe dhurimet apo shérbimet né natyré;

b) té ardhurat pér géllime té fushatés zgjedhore nga té gjitha burimet e tjera té lejuara;




Cc) té gjithé zérat e shpenzimeve pér géllime té fushatés zgjedhore si¢ pércaktohen né
vendimin e KQZ-sé dhe né pikén 4 té nenit 92/2 té kétij ligji;

¢) bilancin e aseteve dhe detyrimeve té partisé politike pér periudhén nga dekretimi i datés
sé zgjedhjeve deri né datén e zgjedhjeve.

3. Cdo parti politike gé merr pjesé né zgjedhje mban dhe ruan né arkiv pér njé periudhé prej
7 vjetésh dokumentacionin e ploté dhe té hollésishém té statusit té saj financiar dhe té degéve té saj
pér periudhén gé mbulon ky raport, duke pérfshiré:

a) librat e llogarive/kontabilitetit, mbajtur né pérputhje me legjislacionin né fuqi, ku
pasqyrohen té gjitha té ardhurat sipas burimit dhe shumés, identifikohet si éshté béré pagesa, si dhe
pagesat e béra personave té treté, géllimet e pagesave dhe se si éshté kryer ¢do pagesé;

b) dokumentacionin e té gjitha shpenzimeve té béra;

c) situatén dhe lévizjet né llogariné e saj bankare;

¢) dokumentacionin e ploté té pronave té paluajtshme gé zotéron partia politike, si dhe ¢do
kontraté té lidhur pér marrje me gira, dhénie me gira, porositje apo shitje té pronave té luajtshme
dhe té paluajtshme;

d) regjistrin e dhuruesve, huadhénésve dhe kredidhénésve, sipas modelit tépércaktuar né
pikén 1 té nenit 92/2”. (Neni 92/3)

“1. Jo mé voneé se 5 dité pas shpalljes sé rezultatit pérfundimtar té zgjedhjeve, pér ¢do parti
politike té regjistruar si subjekt zgjedhor, apo kandidatét e propozuar nga zgjedhésit, KQZ- ja
eméron me short njé apo mé shumé eksperté kontabél té licencuar, té pérzgjedhur sipas nenit 92/7
té Kkétij ligji, pér té kryer auditimin e fondeve té pérfituara dhe té shpenzuara pér fushatén
zgjedhore. Raporti i auditimit paraqgitet né KQZ brenda afatit té pércaktuar né vendimin e emérimit.
Raporti nuk mund té pérfshijé té dnéna personale té dhuruesve nén vlerén e parashikuar né pikat 2
dhe 3 té nenit 92/2 té kétij ligji.

2. Subjektet zgjedhore té pércaktuara né pikén 1 té kétij neni duhet té véné né dispozicion té
auditit té eméruar nga KQZ-ja ¢do informacion, dokument apo té dhéné, gé ka té béjé me financimin
dhe shpenzimet e fushatés zgjedhore, sipas kétij ligji.

3. Subjektet zgjedhore gé auditohen duhet té véné né dispozicion ¢do informacion qé
disponojné nga bankat, institucione apo persona té treté gé kané lidhje me auditimin ose té
autorizojné auditin pér térhegjen e tyre nga té tretét. KQZ-ja vé né dispozicion té auditit né ¢do fazé
té auditimit informacionet gé i paragiten nga té tretét pér objektin e auditimit.

4. KQZ-ja publikon raportet e auditimit pér subjektet zgjedhore jo mé voné se 30 dité nga data
e paragitjes sé raportit ose, sipas rastit, nga data e mbylljes sé verifikimeve pérkatése.

5. Mosrespektimi i rregullave té pércaktuara né kété kre nga subjektet zgjedhore apo
dhuruesit, né rast se nuk pérbén vepér penale, éshté kundérvajtje administrative dhe ndéshkohet
sipas parashikimeve té Pjesés X111 té kétij ligji.

6. KQZ-ja ka té drejtén té verifikojé drejtpérdrejt té ardhurat dhe shpenzimet e fushatés
zgjedhore pér cdo parti politike té regjistruar si subjekt zgjedhor, apo kandidatét e propozuar nga
zgjedhésit, raportin e auditimit sipas pikés 1 té kétij neni, si dhe ¢do informacion tjetér pér I1éndén
pér té cilin vihet né dijeni. KQZ-ja, pér zbatim té kétij neni ka té drejté té kérkojé té dhéna, dokumente
apo informacion nga subjektet zgjedhore apo persona té treté, té cilét duhet t’i pérgjigjen kérkesés
sé KQZ-sé brenda 15 ditéve nga marrja e saj. Mosbashképunimi ose refuzimi pér té bashképunuar,
asgjésimi i dokumenteve, vonesat ose sjellja e papérshtatshme né procesin e verifikimit t€ kryer
nga KQZ-ja raportohet né prokurori si vepér penale, sipas nenit 248 té Kodit Penal, si dhe
ndéshkohen administrativisht prej saj né pérputhje me nenin 173 té kétij ligji”. (Neni 92/6)

“Sanksionet né lidhje me financimin e fushatés...

3. Mosparagqitja e njé raporti financiar pér fushatén brenda afatit ligjor dénohet me njé gjobé
prej 2 000 000 lekésh. Paragitja e raporteve né shkelje té rregullave dhe formateve té standardizuara
té miratuara nga KQZ-ja dénohet me gjobé nga 500 000 deri 1 000 000 leké&”. (Neni 173, Pjesa XIII)

Pala paditése, sikurse evidenton edhe shumica né vendimin e saj, konfirmohet té keté qené
subjekt zgjedhor, né zgjedhjet pér Kuvendin e Shqipérisé, té datés 25.04.2021 dhe té keté zhvilluar
pér kété shkak, fushatén e saj.

Ky fakt vlerésojmé se pérbén rrethané té mjaftueshme pér sanksionimin e saj me gjobé, nése
nuk pérmbush detyrimet gé i lindnin nga ky proces, pavarésisht nga koha kur merret vendimi pér
sanksionim.

Né vlerésimin toné, Kolegji Zgjedhor Gjyqgésor ishte kompetent pér shqyrtimin e
ligjshmérisé sé Vendimit Nr.07 Dt.25.01.2023 te KAS, pérsa kohé konfirmohet se:

= Paditési ka gené subjekt zgjedhor, né zgjedhjet pér Kuvendin, té datés 25.04.2021;
= Vendosja e gjobés né masén 500.000 leké, pérbén sanksion gé lidhet me financimin e
fushatés sé tij, né kété proces zgjedhor, té€ administruar nga KQZ.

Pér sa mé sipér, nuk bashkohemi me pérfundimin e shumicés se:

“...né zbatim té dispozitave té Kodit Zgjedhor, gé kufizojné kompetencén e KZGJ-sé vetém
né shqyrtimin e ankimeve, lidhur me procesin zgjedhor, arrihet né pérfundimin se c¢do
mosmarréveshje tjetér e KQZ-sé, gé nuk lidhet me kété proces, por me ushtrimin e funksioneve
publike té ngarkuara me kété Kod dhe me ligje té tjera té vecanta, nuk béjné pjesé né fushén e
kompetencés sé késaj gjykate, por duhet té ankimohen né rrugén e zakonshme né gjykatén
administrative”.

Pérfundimet e mésipérme i bazojmé pikérisht né Vendimin Nr.667 Dt.08.05.2018 te
Kolegjit Administrativ té Gjykatés sé Larté, ku referon edhe shumica, por né té cilin, veg
argumentave té evidentuara nga kjo e fundit, rezulton gé Kolegji Administrativ i Gjykatés sé Larté,
té keté evidentuar dhe konkluduar gjithashtu se:

“Nga parashtrimi i rrethanave té faktit gé kané béré té dyja gjykatat né mosmarréveshje
ka rezultuar se né ¢éshtjen né shgyrtim éshté ngritur njé padi nga deputeti Aqif Rakipi, duke
kundérshtuar vendimin e Komisionit Qendror té Zgjedhjeve qé ka vendosur ndérprerén e
parakohshme té mandatit té deputetit, né bazé té ligjit nr. 138/2015 “Pér garantimin e integritetit
té personave gé zgjidhen, emérohen ose ushtrojné funksione publike ...

Duke u rikthyer né ¢éshtjen né shqyrtim vérehet se mosmarréveshja konkrete nuk buron
nga procesi zgjedhor por nga ligji nr.138/2015 “Pér garantimin e integritetit té personave gé
zgjidhen, emérohen ose ushtrojné funksione publike”. Ky ligj éshté miratuar nga Kuvendi i
Republikés sé Shqipérisé né kuadér té njé reforme té pjesshme kushtetuese, me géllim pastrimin e
organeve shtetérore, dhe kryesisht atyre té larta té pushtetit, nga individét me njé té shkuar
kriminale, duke pasur si objektiv pérfundimtar forcimin e besimit té publikut né kéto organe.

Edhe pse, mbéshtetur né pérmbajtjen e kétij ligji (neni 10), kompetencat vendimmarrése
né lidhje me mandatin e deputetéve té Kuvendit gé preken nga zbatimi i tij, i jané dhéné Komisionit
Qendror té Zgjedhjeve, ky i fundit, né kété rast, nuk vepron si organ i administrimit té procesit
zgjedhor. Né té njéjtén kohé argumenti i mésipérm pérforcohet edhe nga fakti se subjekti gé ka

iniciuar njé proces té tillé nuk konsiderohet si subjekt zgjedhor. Subjekte zgjedhoré, sipas nenit
2/20 té Kodit Zgjedhor jané partité politike, koalicionet dhe kandidatét e propozuar nga zgjedhésit,
si dhe kandidatét pér kryetaré té organeve té geverisjes vendore, té regjistruar né pérputhje me
kété Kod”.

Pér sa mé sipér vlerésojmé se, né vend té disponimit pér pushim gjykimi, kérkespadia do té
duhej té shqyrtohej né themel dhe té vendosej rrézimi i saj, duke konfirmuar né kété kontekst,
pérfundimet korrekte té Komisionit t& Ankimimeve dhe Sanksioneve, se:

“2.Palét e interesuara pjesémarrése né seancé ngritén dy pretendime kryesore pér té
justifikuar shkeljet e konstatuara, pretendimin se mungesa e raportimeve pér kandidatét vjen pér
shkak se kandidatét nuk kané pasur shpenzime (né rastin e partisé politike “Nisma Thurja”, pér
shkak se nuk kané kryer fushaté), si dhe pretendimin se pér partité pjesémarrése né koalicion nuk
mund té vendosen sanksione administrative, sa kohé gé detyrimi pér raportim i takon partisé
udhéheqése té koalicionit.

12.Pér kéto arsye, KAS-i e gjen me vend gé t’a rrézojé pretendimin e paraqitur pér
mosraportim té kandidatéve “pér shkak se nuk kané pasur shpenzime, ngagé nuk kané béré
fushaté . Kandidimi fiktiv éshté né kundérshtim té hapur me géllimin e zgjedhjeve dhe parimet
mbi té cilat zhvillohen ato, prandaj KAS-i nuk mund ta legjitimojé kété praktike.

17.Qéllimi i paragrafit 3 té nenit 65 té Kodit Zgjedhor nuk éshté pércaktimi i njé pozite té
privilegjuar té partisé udhéhegése té koalicionit né raport me partité pjesémarrése té tij. Fjalia
“pér nevojat e zbatimit té kétij ligji, té gjitha té drejtat dhe detyrimet gé ky ligj pércakton pér
subjektet zgjedhore pérmbushen nga partia udhéhegése e koalicionit” ka géllim vetém té
pércaktojé partiné udhéhegése té koalicionit si piké kontakti dhe interlokutor té KQZ-sé&, né emér
dhe pér llogari té koalicionit. Nuk éshté géllim i Kodit dhe nuk ka kuptim gé té pretendohet se
themelimi i koalicionit “asgjéson” partité pjesmarrése té tij (té drejtat e tyre) dhe mban né kémbé
vetém partiné udhéheqése. Partité pjesmarrése konkurrojné né zgjedhje, sikurse bén edhe partia
udhéheqése. Té drejtat dhe detyrimet e tyre nuk shuhen.

18.Transferimi i té drejtave dhe detyrimeve nga partité pjesémarrése tek partia udhéhegése
nuk vjen pér shkak té fjalisé sé dyté té paragrafit 3 té nenit 65, nuk vjen ipso lege, por vjen pér
shkak té fjalisé sé treté té tij, e cila pércakton se “marrédhéniet midis partive pjesétare té
koalicionit dhe detyrimet reciproke midis tyre rregullohen né marréveshjen e koalicionit, e cila
éshté pjesé e dokumentacionit qé depozitohet nga koalicioni né KQZ”. Eshté marréveshja e
koalicionit ajo gé bén transferimin e té drejtave dhe detyrimeve tek partia udhéhegése. Pér kété
shkak, marréveshja e koalicionit duhet té formojé jo vetém autorizimin pér partiné udhéheqése té
koalicionit pér pérfagésim, por duhet edhe té vendosé modalitetet, procedurat dhe kufijté e kétij
pérfagésimi, duhet té vendosé pérgjegjésité dhe detyrimet e partisé udhéheqése ndaj partive
pjesémarrése né koalicion. Vetém mbi kété bazé mund té kryhet ushtrimi “né emér dhe pér llogari”
i té drejtave dhe pérmbushja “né emér dhe pér llogari” e detyrimeve nga ana e partisé udhéheqgése
té koalicionit.

19.Fjalia e dyté dhe fjalia e treté e paragrafit 3, té nenit 65 jané té pandashme dhe né unitet
me njera tjetrén. Eshté ky unitet gé bén t& mundur gé té drejtat dhe detyrimet e partive
pjesémarrése né koalicion té mos shuhen. Ato mund té transferohen tek partia udhéheqése e
koalicionit, por gé ky transferim té jeté detyrues pér KQZ-né, ai duhet té jeté i shprehur garté dhe
pa ekuivoke né marréveshjen e koalicionit.

29.Subjektet zgjedhore Partia Socialiste, Partia Demokratike, Lévizja pér Zhvillim
Kombétar, Lévizja e Legalitetit, Bashkimi Popullor i Pensionistéve Shqiptaré, Nisma Thurje,
Bindja Demokratike, Partia Socialdemokrate dhe Balli Kombétar rezulton e provuar se kané pasur
mungesa né raportimin e kandidatéve té tyre, té cilat shkojné, sipas rastit, nga 1 (njé), deri né 153

(njéqgind e pesédhjeté e tre) kandidaté. Komisioneri ka kérkuar pér kéto parti vendosjen e
sanksionit. KAS-i gmon se kérkesa e Komisionerit duhet té pranohet dhe sanksioni té mbahet pér
té gjitha subjektet né minimumin ligjor (pa proporcionalizuar masén), pér té prioritizuar géllimin
edukativ t& masave administrative né kété rast”.

GJYQTARE GJYQTARE
MARSELA DERVISHI BLERONA HASA



